
http://www.ngkerk.org.za/noordkaap/nuus.asp
In hierdie uitgawe...

A. Inwyding NG Kerk in Afrika Tidimalo Delportshoop. Lees verder
B. WWV – wys wettige video’s! Lees verder
C. Veldgids op die Struwig Bosveldplaas. Lees verder
D. Skribakursus: Win- en Finkerk – 3 -5 Augustus 2010. Lees verder
E. Die NG/VG Kerk en die sokker wêreldbeker! Lees verder
F. Inligting- en toerustingsessies deur kantoor van die gesinsadvokaat. Lees verder
A. INWYDING NG KERK IN AFRIKA TIDIMALO DELPORTSHOOP

Harmonie laat mooi dinge gebeur...
Op 2010-03-06 het die NG Kerk in Afrika Barkly-Wes / Delportshoop sy nuwe kerkgebou te Tidimalo, Delportshoop feestelike ingewy.

Oor ongeveer dertig jaar bestaan daar ’n tussen-gemeentelike-liggaam wat vier gemeentes saambind, werk koördineer en gesamentlike projekte aanpak. Die bou van genoemde kerk is een só ’n projek wat gesamentlik vir die NG Kerk in Afrika aangepak is. Die deelnemende gemeentes is die NG Gemeentes van Barkly-Wes en Delportshoop onderskeidelik, asook die VGK/SA Vaalrivier en die NG Kerk in Afrika Barkly-Wes / Delportshoop.

Die versoek van die NG Kerk in Afrika aan die familiegemeentes om hulp in dié verband is ongeveer twintig jaar gelede al gedoen. Die ou 1930 kerkie was vervalle en net nie meer voldoende nie. Met ander gesamentlike projekte afgehandel, kon die tussen-gemeentelike-liggaam begin fokus op die behoeftes te Tidimalo. Addisionele grond is bekom. Mnr Thabo Magaje het die plan geteken. ’n Boukommissie is saamgestel. Die NGKA het R60,000 neergesit. In die laaste week van Oktober 2008 is met werksaamhede begin. Kersdag 2008 is die eerste diens in die nuwe gebou gehou – tóé nog net mure, dak en vensters. Tans kort nog plafonne, vloerbedekking en verf. Dis egter luukses vir later.

Die nuwe kerk is só ontwerp dat dit op Sondag kerk is en van Maandag af, gemeenskapsentrum vanwaar programme in die gemeenskap geloods sal word. In plaas van banke, is die kerk met stoele toegerus.

Wat die projek vir die betrokkenes merkwaardig maak, is dat die kerk gebou is in ’n tyd dat die diamantmark in duie gestort het, met hewige druk op die boerderyomgewing. Die ervaring is dat God tree vir tree voorsien het en druppel vir druppel gesorg het. Trokke het sand en klip uit delwerye aangery. Laaigrawe en ander masjinerie het kom help – meestal gratis. Donasies. klein en groot het ingekom. Stoele en tafels is geskenk. Vakmanne het hul werk kom doen.

Die kapasiteit van die ou kerkie was 60 mense. Nuwe kapasiteit is ongeveer 600. Eintlik te groot vir die gemeente self, maar reeds te klein vir die gemeenskap waarbinne die gemeente leef en waarop hul diens gerig is. ’n Klein gemeente ja, maar met ’n groot roeping.

En die onderskrif op die hoeksteen sê alles: SOLI DEO GLORIA. En die kanselkleed, gemaak en geskenk deur die senior klub van die “dorp”, sê dit dieper met swart op goud – die anker en die kruis – ou Christelike simbole wat sê: Christus is die Redder en gelowiges is veranker in God, met die Christus monogram wat sê: God drie-enig werk en ons werk ook.

(Ds. FP Avenant: voorsitter tussen-gemeentelike-kommissie)
Terug na inhoud



B. WWV – wys wettige video’s!

Ek stuur vir julle die volgende wat ek in die Die Feldmuis sê... (Jaargang 7, Uitgawe 8/2010, 3 Maart 2010) van Namibië kry:
Nee, dominee, jy mag nie daardie aangrypende video clip in die erediens wys as jy nie die nodige lisensie het nie. Die kerkgebou is volgens die wet ’n openbare plek en die DVD en clips is slegs vir privaat vertonings bedoel!

Gelukkig is daar ’n uitweg. Nous laat weet hulle het 'n ooreenkoms met Christian Copyright Licensing International (CCLI) beklink waarvolgens gemeentes teen minus 10% ’n CVL-lisensie (Church Video License) van CCLI kan bekom. Hierdie lisensie gee jou die reg om clips uit flieks te neem en tydens die erediens te vertoon.
As jy in so 'n lisensie vir jou gemeente belangstel (jy sal ook vollengte flieks wettig mag vertoon), stuur ’n epos na Nous by nouspowerpoints@gmail.com en skryf ‘Nous CVL’ in die Subject-boksie. CCLI sal jou dan kontak vir ’n kwotasie. Jy kan dit direk by CCLI ook aankoop, maar deur via Nous te gaan, sal jy geregtig wees op ’n verdere 10% afslag! Nous sal ook voortaan voorstelle maak van flieks wat jy tydens jou prediking kan gebruik.

Nous is ’n webtuiste wat produkte vir gemeente leiers ontwikkel. Die produkte is los idees, voorstelle, aktiwiteite, speletjies, metafore, stories, liedere, prentjies ens. om mense wat voorgaan in eredienste, groepe, byeenkomste en kategese-lesse ’n wegspringplek te geen. Gaan kuier gerus by http://www.nous.org.za/. Registrasie is gratis.
(Die Feldmuis sê... Jaargang 7, Uitgawe 8/2010, 3 Maart 2010)
Terug na inhoud



C. VELDGIDS OP DIE STRUWIG BOSVELDPLAAS

Daar is ’n dringende behoefte aan ’n veldgids op die Struwig Bosveldplaas (die NG Kerk is een van die vennote). Die meegaande advertensies, in beide Afrikaans en Engels, word aan julle deurgegee vir plasing in die elektroniese nuusbriewe. Gee asseblief ook die webadres van die plaas: www.struwig.co.za
(Dr. JJ Gerber: Algemene Sekretaris Nederduitse Gereformeerde Kerk)
Geleentheid vir ŉ Veldgids
Die Struwig Eko-reservaat, wat in die Balule Privaat Natuurreservaat geleë is en deel van die Groter Nasionale Kruger Wildtuin vorm, verlang ŉ gekwalifiseerde Veldgids vir die uitvoer van die volgende take:

· Eko-Toerisme

· Natuurbewaring

· Algemene Reservaatbestuur  (ingeslote ‘n toerisme oord)

Indien u of iemand wie u ken belangstel, word u versoek om u CV aan Elize te stuur by  admin@cyberlimpopo.co.za of ’n oproep te maak na 015 291 2385 insake meer detail oor die pos. 

Vir gespesialiseerde natuurbewaringsinligting kan u Charles Trennery by 015 769 6057 skakel.

Salaris
Onderhandelbaar

Datum van diens aanvaarding
So gou as moontlik

Sluitingsdatum vir aansoeke
15 Maart 2010

Ondervinding in die bestuur van ’n reservaat (ingeslote toerisme oord) sal voorkeur geniet.

Vereistes vir die pos:

· Geregistreer as ŉ Toeriste Gids by die Departement van Omgewingsake en Toerisme (DEAT)
· THETA se ‘National Certificate in Tourism: Guiding (NQF4)’ met die ‘View Potentially Dangerous Animals (TG16)’ and ‘Advanced Weapon Handling certificate (TG18)’ 

· FGASA vlak 2 met ŉ ‘Trails Guide’ kwalifikasie, of ‘n soortgelyke kwalifikasie (by voorkeur ‘n FGASA vlak 3 met SKS DA of DG kwalifikasie) 

· Minimum van 2 jaar ondervinding as ŉ Veldgids.

· Geldige eerstehulp sertifikaat (verkieslik vlak 2 of 3) 

· SASSETA 10750 ‘Use of a rifle’ sertifikaat (Die besit van ŉ eie vuurwapen sal ’n groot voordeel wees)

· Geldige kode C1 bestuurslisensie - ’n Publieke Vervoer Permit as ’n sterk aanbeveling 

· Bewese sterk leierskapeienskappe

· Kalmte tydens spanningsvolle gebeurtenisse

· Uitstekende kommunikasie en menseverhouding vaardigheid

· Inherente passie vir die waarneming, leer en interpretering t.o.v. natuurlewe

· Vloeiend in Afrikaans en Engels kan kommunikeer - vaardigheid in ’n inheemse taal ’n aanbeveling.

Die volgende karaktereienskappe: 

· Vermoë om produktief te werk sonder toesig.

· Toeganklik en bereid om beplanning aan te pas met kort kennisgewing

Terug na inhoud



D. SKRIBAKURSUS: WIN- EN FINKERK – 3 -5 AUGUSTUS 2010

Alle kerkkantoorpersoneel word vriendelik uitgenooi na ’n opleidingsgeleentheid wat gehou sal word op 3-5 Augustus 2010 vanaf 09:00 tot 16:00

Dit is die enigste opleiding vir 2010.

Die kursus behels geen admin-opleiding nie – die handel slegs oor Win- en Finkerk

WINKERK KURSUS

Datum
3-4 Augustus

09:00 tot 16:00 elke dag
Plek
Kimberley-Wes gemeente

Tema
Bekendstelling van Winkerk 7

Koste
Kursus is gratis

R140 is betaalbaar vir etes en verversings

Verblyf en aandetes is vir skribas se eie rekening

FINKERK KURSUS

Datum
5 Augustus

09:00 tot 16:00
Plek
Kimberley-Wes gemeente

Tema
Finkerk

Koste
R550 (verversings en ete word deur ds. Danie Batt gedra)

Verblyf en aandetes is vir skribas se eie rekening

Kursusgangers word versoek om self reëlings ten opsigte van akkommodasie en aandetes te tref.

Reis-en verblyfkoste moet asseblief deur die gemeentes gedra word.

Antwoord vir bywoning van die kursus

voor of op Maandag 5 Julie 2010

Kontakpersoon:

Me Fernette Fourie (053-8329581)

(Ds. Van Rooyen Terblanche: taakspan opleiding kerkpersoneel/skriba’s Ned. Geref. Kerk in Noord-Kaapland)
Terug na inhoud



E. DIE NG/VG KERK EN DIE SOKKER WÊRELDBEKER!

Wat doen ons gemeente nou?

Die 5 minute World Cup Moment

Dit sal baie goed wees as u gemeente van 14 Maart tot die einde van die Wêreldbeker-sokkertoernooi in al die eredienste van die gemeente (ook Jeug en kinder-gerigte byeenkomste) ’n 5-minute World Cup moment kan hê.
Die Moment bestaan uit:
Gebedsfokus

Bid elke Sondag vir 2 lande wat deelneem.

Ons het die 32 lande opgedeel dat elke gemeente van 14 Maart tot 11 Julie twee-twee deur al die lande kan bid. Daar is ’n PowerPoint met al die lande se vlae beskikbaar. Die vlae sal ook beskikbaar wees by Dieter Schutte 083 456 2344 @ R47 per vlag.

Video clip

Wys gemeentes die ongelooflikste geleenthede wat beskikbaar raak. Ons vrees is dat mense nie daarvan weet nie. ’n Kort video-insetsel gaan mense bewus maak, maar ook die behoefte gee om dit te doen.

’n Loodskomitee

Soos die geleenthede bekend raak en die Gees die gemeente oortuig, moet dit georganiseer word. Sorg dat u na elke erediens ’n Wêreldbeker aanmeldplek het wat mense se name opskryf in spesifieke bedieninge.
Hoe gaan jy dit in die hande kry?

Jy kan die weeklikse sokker moment aflaai by www.nous.org.za
Jy gaan ook vroeg in April ’n DVD-Resource Kit ontvang wat skrik vir NIKS. As jy dit gaan oopmaak, sal jy jou oë nie kan glo nie. Produkte en programme heeltemal gratis! Uitgewerkte kampe, vakansieprogramme, uitreik-materiaal, groot-skerm geleenthede en ja, tot ’n baie handige wedstrydbeplanner en selfs ’n voorbeeld van hoe jy ’n Venter-waentjie moet inrig om enige event van enige grootte op enige plek (met krag) te hou.

Wees net gewaarsku! TUG (The Ultimate Goal)- die christelike kerke se uitreik-inisiatief - weet van hierdie DVD wat deur B.M. by elke NG en VG Kerk in die land afgelewer gaan word en hulle gaan die ander gemeentes aansê om die bronne by julle te kom kry. Hulle kan nie wag dat die DVD versprei word nie. Weet net dat ons twee denominasies bevoorreg is en vóór is, deel dit dus met graagte in jou omgewing uit.

Die proses se hoogtepunt is 11 Julie wat ’n uitgewerkte Wêreldbeker finaal-Sport-diens behels.

(Ben Marais en Gielie Loubser)
Terug na inhoud



F. INLIGTING- EN TOERUSTINGSESSIES DEUR KANTOOR VAN DIE GESINSADVOKAAT

Christelle Hattingh, senior gesinsraadgewer by die kantoor van die gesinsadvokaat te Kimberley, vra of daar dalk ’n behoefte by gemeentes en leraars sou wees om inligting oor die nuwe Kinderwet te kry.
Inligting wat deurgegee kan word behels onder andere die regte van ongetroude vaders, die verantwoordelikhede en regte van ouers ten opsigte van sorg én kontak (veral in geval van geskeide ouers), die verpligting om ’n vermoede van kindermishandeling aan te meld, die definisies van veral gesin, sorg en “die beste belang van die kind”-beginsel, ens.

Hierdie inligting kan byvoorbeeld by ringsvergaderings aangebied word.

Indien gemeentes versoek, kan inligting via die sinodale kantoor deur middel van e-pos, in die vorm van ’n inligtingstuk, aan gemeentes gestuur word.

Die kantoor van die gesinsadvokaat bied wel inligting- en toerustingsessies aan in verband met die nuwe Kinderwet asook die gesinsadvokaat se dienste ten opsigte van egskeidings, ongetroude ouers, gesinsgeweld en onderhoud (finansies). So ’n sessie word gewoonlik deur ’n gesinsadvokaat en gesinsraadgewer (maatskaplike werker) aangebied.

(Me Christelle Hattingh: senior gesinsraadgewer by die kantoor van die gesinsadvokaat)
Terug na inhoud



Vriendelike groete

Mossie Mostert

Besoek ons webblad
Staak asb versending van Noord-Kaapland eNuus
/
Teken my asb in op Noord-Kaapland eNuus
Sinode in Noord-Kaapland
(
Posbus 1430

Kimberley

8300

(
Villiersstraat 15

Kimberley

8300

(
+27 (053) 832 9581/2

+27 (053) 832-8212

noordkaapsinode@xsinet.co.za
Jaargang 2, Uitgawe 8, 11 Maart 2010

Saam luister ons na die Woord van die Here en loop só saam op die pad dat ons ons roeping ontdek en mekaar moed en hoop gee om dit uit te leef





NED GEREF KERK in Noord-Kaapland





Die Here is my Herder

